
Martin Mendia, 2. Balmaseda
Tel.: 946 802 976

Turismo bulegoa
Enkartur

Ambasaguas auzoa, 22
Tel. 696 446 301

Pozalagua kobazuloa

Turtziozeko baserria

Indianoen etxea

Bainuetxea

Ikuspegi panoramikoa

Aisiarako eremua

Autokarabanen aparkalekua

Armainongo Parke Naturala



Mendebaldeko
haranak

Natura betean daude Enkarterriko mendebaldeko haranak.
Hemen ama lurra beste inon bezain oparo agertzen da. Eskualdeko
urrutikoenak eta bukolikoenak dira; izan ere, errekorrez, sekulako
panoramikaz eta sorpresaz beteriko bazterrak aurkituko

ditugu nonahi. Bere gailur eta mendien artean makina bat

ibilbide eta ehundaka leize zabaltzen dira. Armafongo Parke
Naturala eta munduan estalaktita eszentrikoen pilaketarik
handiena duen Pozalagua kobazuloa daude hemen.

Baina, naturaren oparotasuna ez ezik, izugarrizko ondarea

utzi digu historiak. Indianoen etxeak, ehunka urteko sekretuak
gordetzen dituzten elizak, baselizen aldamenean eraikitako zezen-
plazak, parerik ez duten jauregi eta baserriak... Enkarterriko
mendebaldeko haranek eskualdeko alderik tradizionalena
mantendu dute, eta ikuspegi harrigarriez gozatzeko, natura betean
deskonektatzeko eta jarduera piloa egiteko aukera ematen digute.

Lanestosan, Karrantzan, Artzentalesen eta Turtziozen
barna eramango gaituen ibilbidea proposatu nahi dizugu.
Bizkaiko barrendegia den Villaverde Harana (Kantabria)
ezagutuko dugu ere. Enkarterriko mendebaldeko haranak
0so zabalak dira eta herriguneak sakabanatuta daude; beraz,
ibilbideak bizikletaz edo ibilgailuz egitea gomendatzen dugu.

Lanestosa

Lanestosa Bizkaiko herririk txikiena da, bi ehunka biztanle besterik
ez dituen hiribildua eta denboraren eraginari osorik eutsi diona.
Alde zaharrak Xlll. mendeko egitura bere horretan mantendu du,
herriko kale harriztatuek, arkupedun plaza dotoreak, 1760ko zubi
zaharrak eta beste hainbat txokok erakusten duten moduan.

Ibilbidean etxe tipikoak —mutur batetik bestera zabaltzen diren
balkoiekin—, luxuzko jauregi barrokoak eta eskualdean hain
ugariak diren indianoen etxeak agertuko dira. Halaber, hiribilduko
eskola zaharrekin, garbitegiekin eta garai batean karea sortzeko
erabiltzen zen kare-labe berrituarekin topo egingo dugu ere.

Lanestosa Kalera ibaiak zeharkatutako haran estu batean dago. Kostaldea
eta barrualdearen arteko igarobide estrategikoa izan zen garai batean.
Leku ezin hobea da natura betean deskonektatzeko, eguneroko bizitzaren
erritmoa geldiarazteko eta inguruko paraje ederrez gozatzeko.

Zer ikusi

Pozalagua kobazuloa
Tel.: 649 811 673
www.cuevadepozalagua.eus

Armanongo Parke Naturala
Karrantza Harana - Turtzioz
Tel. 946 560 079

BBK Karpin Fauna
Tel.: 946 107 066
www.karpinabentura.com

Dolomitas Antzinako Fabrika

Tel.: 946 806 928

Zentro Etnografikoa
Villaverde Harana
Tel.: 946 809 005

Bisita gidatuak

Leykatur
Tel.: 616 498 621
www.leykatur.com

* Indianoen ametsa (Karrantza)

» Aberastasunaren elizak (Karrantza)

+ San Andres de Biafiez elizako pinturak (Karrantza)
+ Lanestosako alde zaharra

+ Casa Pallotti Bainuetxea (Karrantza)

Karrantza Harana

Karrantza errekorrez betetako harana da. Naturak bere alderik ederrena
erakusten digu Bizkaiko mugaldeko lur oparoetan kokatutako udalerri
honetan. Ordunteko mendiek —Baljerri edo Zalama bezalako gailur
mitikoekin— babesten dute harana hegoaldean, eta Armafiongo Parke
Naturalak iparraldean.

Kontxan hasiko dugu ibilbidea, hauxe da, haranean zehar sakabanatuta
dauden 49 herrixketako bat eta udalerriko erdigunea den auzoan.
Hemen dozenaka luxuzko etxe aurkituko dugu, indianoen aginduz
eraikiak, bata bestea baino handiki eta deigarriagoa, lorategi zabalekin
eta garai hartako oso berritzailea zen arkitektura batekin.

Ikuspegiak Karpin Faunatik

Historiak pasadizoz betetako ondare aparta utzi du Karrantzan.
Aldeacuevako eliza, esaterako, Mexikoko San Miguel katedralaren
erreplika moduan eraiki zuten (planoak itsasontziz ekarri zituzten ozeanoaren
beste aldetik), emaitza espero bezala atera ez bazen ere. Biafhezko San
Andres elizako pintura errenazentistak mendeetan zehar ezkutuan egon
ziren erretaula baten ondoren. Inork ez zuen gogoratzen bertan zeudela.

Baina, ororen gainetik, natura hutsa da Karrantza. Armafiongo Parke
Naturalaren erraietan munduan estalaktita eszentrikoen pilaketarik
handiena duen Pozalagua kobazuloa dago. Egitura hauek grabitateari
aurre egiten diote itxuraz, euren forma apetatsu eta ezinezkoekin.
Mosaiko liluragarria osatzen dute, sekulako lurpeko katedrala.

Kasualitate hutsez aurkitu zuten kobazuloa, gertuko harrobi batean
gertatutako leherketa batek mendian zulo bat ireki ostean. Antzinako
harrobian 2.000 pertsonentzako edukiera duen anfiteatro bat

dago. Bertan kontzertuak, operak eta antzezlanak izaten dira sarri.
Erauzitako minerala Dolomitas fabrikara eramaten zen aireko tranbia-
sistema baten bidez. Lantegia industria-museoa da gaur egun.

Karrantza Gastronomika Turistika
Tel.: 627 340 218

* Bisita gidatuak Karrantzako Ahedo, Biafiez,
Aldeacueva eta El Suceso auzoetan

« Ibilbidea oinez: Ranero - Santecilla

+ Lanestosako alde zaharra

Non jan

Amalurra
Tel.: 946 109 540
www.amalurra.com

Casa Garras
Tel.: 946 806 280

+ Euskadin bakarra den baserria (Turtzioz)

www.casagarras.com

Pozalaguatik gertu, naturaren itxurazko baretasunaren erdian, panterak,
katamotzak, oreinak, kanguruak eta guanakoak —besteak beste— zelatan
daude. Karpin Fauna baso faunaren babes zentroko bizilagunak dira.
Bortizkeria edo ezkutuko ehizaren biktimak, ezin dira beren habitat
naturalera itzuli. Hemen ingurune seguru batean bizitzeko aukera dute.

La Escrita mendatean amaiera emango diogu Karrantzan zehar egindako
ibilbide honi. El Sucesoko Andra Mariren monumentuak harana behatzen
du talaia pribilegiatu honetatik. Gainaldean aisialdirako gune bat
aurkituko dugu, bikaina dena begiratokiak eskaintzen dizkigun ikuspegiez
gozatzeko eta gure bidaiari berriz ere ekin aurretik indarberritzeko.

Turtzioz

Turtziozek berezko pertsonalitatea eta arkitektura ditu. Enkarterrin eta
Euskadin bakarra den baserri mota aurkituko dugu hemen. Agliera
ibaiaren ibilguan agertzen da, Bizkaiko eta Kantabriako ohizko landetxeen
ezaugarriak nahasiz. Aurrealdean mutur batetik bestera zabaltzen diren
balkoiak ditu, askotan lorez apainduta. Erdi Aroko leinu guden ostean
Enkarterrik bizi zuen berpiztearen adierazlea da Turtziozeko baserria.

Bakeak urrezko garaia ekarri zuen, eta abeltzaintzak garrantzi handia hartu
zuen ondorioz. Meza ostean erromeriak alaitzeko, zezen plaza txikiak eraiki
zituzten eliza eta baselizen aldamenean. Oso ohikoak dira Enkarterriko
mendebaldeko haranetan. Turtziozen San Roke eta San Pedroko elizak
dira aipagarrienak. Jauregi barrokoak antzemateko aukera izango dugu
ere; esaterako, La Puente eta Tueros jauregi-etxeak, XVII. mendekoak.

Armainongo Parke Naturala Karrantza eta Turtzioz artean hedatzen da.
Bere aldamenetan Bizkaiko hariztirik zabalena dago, Remendongo basoa.
Ehun urtetik gorako zuhaitzen artean galtzeko eta horien estanpa

eder eta aldakorrak hilezkortzeko leku bikaina da. Hemendik Armafiongo
gailur biribilera erraz irits gaitezke.

Deskargatu ibilbideak

Lanestosa pim Karrantza

Villaverde Harana (Kantabria)

Villaverde Harana Enkarterriko mapan antzeman dezakegun berezitasuna
duen udalerria da: eskualdearen bihotzean badago ere, Kantabriakoa da.
Naturan galtzeko eta bazter berrietan murgiltzeko leku paregabea da. Mollinedo
auzotik Tejeako basora iritsiko gara, Agliera ibaiak bustita eta pagoz,

haritzez, artez, gaztainez eta haginez estalia, haren izenak dioen bezala.

Naturak erabat baldintzatu zuen haraneko eta hango biztanleen
egunerokotasuna mendeetan zehar, Villaverde Haraneko Etnografia
Zentroak erakutsiko digunez. Museoak denboran zehar bidaiatzeko
eta egun horiek ezagutzeko aukera ematen digu. lkatz begetala,
sagardoa eta txakolina nola egiten zituzten ikasiko dugu ere.

Traslavifia auzoko ikuspegia

Artzentales

Haitz harritsuz inguratutako haran pintoreskoa da Artzentales. Baina,

garai batean, garrantzi handiko trenbide bidegurutzea izan zen: trenak
meategietatik irteten ziren kostaldeko kargalekuetaraino, haranak zeharkatuz.
Aspaldi eraitsi zuten trenbidea eta bere lekuan Burdin Mendien

Bide Berdea aurkituko dugu. Traslavifia auzoko tren geltokian du

hasiera eta Bizkaiko luzeena da, 42 kilometroko luzerarekin.

Auzo honetan Santa Maria eliza gotikoa eta Miranda (XV. mendea) eta
Horkasitas (XVII. mendea) jauregi-dorreak aurkituko ditugu. San Miguel
auzoan, muino baten gainean, izen bereko erkametza dago. Zuhaitz honen
inguruan eskualdea osatzen zuten kontzejuetako ordezkariak biltzen ziren
Erdi Aroan. Hemendik gertu, 36 metro eta erdiko altuera duen haritz bat
dago, kopa eta altuera ikusgarriak dituena. Zuhaitz Berezi Babestua da.

Artzentalesen baselizez eta zezen plazez osatutako multzoak begiztatuko
ditugu ere, hala nola San Antolinekoa. Inguruko mendietan oraindik

ere behi montxin basatuak ikus ditzakegu larreetan bazkatzen.
Enkarterriko arraza autoktonoa hau oldartzeko erabiltzen zuten

iraganean, oso animalia suharrak baitira.

Turtzioz Artzentales

Pallottienea
Tel.: 946 806 002
www.casavicentepallotti.com

Aizko Taberna
Tel.: 685 761 223

Gailurretan
Tel.: 946 806 667
www.gailurretan.com

Non lo egin
Amalurra Hotela
Amalurra Aterpea

Tel. 946 109 540
www.amalurra.com

Gailurretan Landetxea
Tel.: 946 806 667
www.gailurretan.com
Aingeru Landetxea

Te.: 675 118 632
www.casaruralaingeru.com
Mendi Alai Landetxea

TIf.: 678 787 256
www.mendialai.net
Fuenternilla Landetxea
Tel.: 625 705 730

Casa Pallotti Bainuetxea
Tel.: 946 806 002
www.casavicentepallotti.com
Herrero Etxea Ostatua
Tel.: 946 806 650
www.herreroetxea.wordpress.com

Bertoko produktuak

Matxako
Artisau gozogintza

Tel.: 946 806 110
www.matxako.com

Lombera de Carranza
Hestebeteak eta haragia

Tel.: 946 107 079
www.lomberadecarranza.com

Amalur gaztak
Tel.: 647 064 215

Herriko Eztia
Tel.: 608 318 059

Artzentales-EKO
Nekazaritza ekologikoa
Tel.: 696 942 176
www.artzentaleseko.com

Garraio publikoa

FEVE
Bilbao - Santander

Bizkaibus A0652
Balmaseda - Zalla -
Traslavina - Lanestosa

Bizkaibus A0653
Turtzioz - San Miguel -Traslavina



